
Мақсаты. Бұл дәрісте біз дәстүрдің қалай пайда болатынын, сонымен қатар оның қысқа мерзімде 
қалыптасуын қарастырамыз. Біз жаңа дәстүрлі қоғамның алғашқы мәдени құрылымдарын қалай 
қалыптастыратындығын және олар өмірдің түрлі салаларына қалай көшуін және ондағы басымдықтарын 
біле аламыз.

Негізгі идеялар

1. Қазіргі Ереванның үлгісінде дәстүрді қалыптастыру үдерісі.
Дәстүрдің қалыптасу үдерісі қалай жүреді, өмірдің күрделілігінің барлық белгілерін көрсететін 

толыққанды дәстүрлі қоғамды қарастырайық. Біз осы үдерісті этномәдени бірлестік ретінде заманауи 
Ереванның қалыптасу үлгісінде зерттедік, ол халықтың жылдам өсуімен (30 жыл ішінде бірнеше ондаған 
мыңнан миллионға дейін) және кең ауқымды индустрияландыруға негізделген әлемдегі урбанизация мен 
индустрияландыруға қарама қайшы үдерісінде жүрді.

1960 жылдан бері Ереванда отбасы кеңейіп, көп ұрпақты отбасыға айналды, ажырасулар саны азайып, 
отбасылардағы балалар саны өсті, социологиялық зерттеулер көрсеткендей, қоғамның білімді, білім алған 
бөлігі көбейгені байқала бастады, кейіннен олар бүкіл қоғамды құрап, тығыз әлеуметтік ортаны құрды. 
Әртүрлі салаларда бірыңғай өмір салты қалыптасты, ал жергілікті мінез-құлық нормаларына үстемдік 
құрған кезеңнен кейін барлық қоғам қабылдайтын айқын және одан да айқынырақ өмірлік нормалар 
орнатылды. Ең қызықтысы,  осы үдерісті тудыруы мүмкін деген саналы мақсат қою немесе саяси идея 
болмады.

2. Ереванда дәстүрлі қоғамды қалыптастырудың басталуы Ереванның сәулетші 
Александр Таманянның бас жоспары негізінен бастау алды.

 Ол тек қаланы салудың жәй жобасы ғана емес, сонымен бірге қоғамдық сананың басымдық факторымен 
де байланысты болды. Таманянның жоспарымен қаланың алғашқы аңызы байланысты болды,  ол 
эстетикалық сипат алды: қала тұрғындары қала жоспарын әдемі, сұлу, деп таныды. Мұнда әлемдегі іс-
әрекет үлгісімен байланысты «өзіндік образы» деген ежелгі стереотипке баса көңіл бөлінді. Армяндар 
ғасырлар бойы дәстүрлі түрде өздерін құрылысшылар деп есептеді, енді олар осы салада өздерін толығымен 
қайта іске асыруға мүмкіндік алады. Алғашқы идеологеманың пайда болуы және онымен байланысты іс-
шаралар кешені әлі де қоғамның реттелуіне әкелмеді. Керісінше, қоғамдағы бос, қуыс әрекеттер көбейе 
бастады, ал аласапырандық жағдайы  күшейе түскендей болды. Бұл ескі және кездейсоқ трансферлердің 
іргесін шайқатудың  функционалдық қажеттілігімен түсіндіріледі. Бұл кезең адам ресурстарының жаңа 
этникааралық процесс барысында басым болып табылатын жаңа баламада шоғырлануы алдында болды. 
Бұл кезең адам ресурстарының жаңа баламада шоғырлануына жол салды, жаңа этникаішілік үдеріс 
барысында басымдықты қалыптастырды.

Алдыңғы баламалар шеңберінде жалған дәстүрлі немесе дәстүрлі сананың қалдықты тасымалдаушылары 
тұлғалық сананың тасымалдаушыларының қолдауынсыз өз өзімен қалады. Олардың баламаларға кеткен 
саны өте төмен деңгейге дейін қысқарады, ал соңғыларының қолдауынсыз жалған дәстүрлі сананың 
тасымалдаушылары «таратуға» бара алады»: бүлік өзінің деструктивті сатысына өтеді. Осылайша, 
қандай да бір жағдайларға байланысты жалған дәстүрлі сананы итермелейтін (немесе мәжбүрлейтін) 
тасымалдаушылар жаңа балама шеңберінде көрсетілмейді, тұлғалық сананың жаңа тасымалдаушылары 
этностың мәдени тұрақтыларының трансферлеріне жаңа бағыт береді. 

3.Аласапыранды  эйфория кезеңі ауыстырады, орта дамудың әртүрлі 
нұсқаларына ашық болды.

Сол сияқты, Ереванда 1940-1950-ші жылдардың тоғысындағы бүлік күшейіп, ауылдық, қоғамдастық, 
«дүниелік» баламалар белсене түсті. (Ал армяндардың «әлемі» орыс шаруаларының «әлеміне» өте ұқсас 
болды.) Бірақ жаңа кварталдар салынғандықтан, Ереван ауылдық округтерінің тұрғындары қалалық 
жерлерге көшіп келді және соған сәйкесінше менталитетпен толыққанды азаматтар болды.

Аласапыран жағдайды эйфория кезеңі ауыстырады, қоршаған орта әртүрлі даму нұсқаларына 
ашық болып көрінеді, әртүрлі баламаларды жақсы қабылдайды: қоғам өмір сүреді, аморфты сияқты, 



3

Кітап:

Дәріс:

Тарихи этнология

Дәстүрдің қалыптасу үрдісі: протоүлгі қалай пайда болады?

құрылымсыз орта ретінде көрінеді. Бұл қолда бар үлкен жиынтықтан кез келген балама іске асырылуы 
мүмкіндігі көрініс береді. Бірақ жаңа пайда болған балама әлі анық көрінбесе де бар. Мінез-құлықтың 
түрлі үлгілеріне төзімділік объективтілікке қарағанда, сол кезеңге тән субъективті. Түрленудің 
шектеулілігі тұлғалық сана тасымалдаушыларының құндылықтар басымдықтарының  қатаң шектелуімен 
сипатталады. Осы төзімділіктің негізінде формалды емес сенімге құрылған тұлғааралық қатынастардың 
әлсіз құрылымдалған жүйесі жатыр. 

4. Еревандықтардың қарым-қатынасында ерекше политес қалай және неге пайда 
болды?

1940 жылдардың аяғынан бастап, республиканың ауылдарынан шаруалар ағыла бастады және бір 
мезгілде шет елдерден шыққан армян мигранттары Ереванға бет алды, олар бір-бірімен үйлеспейтіндей, 
жанжалдасатындай көрінді. Бұл әртүрлі субстраттан тұтас әлеуметтік-психологиялық қоғамдастығының 
қалыптасуы мүмкін еместей көрінді. Сол кезде еревандықтардың қарым-қатынасында ерекше ықылас, 
ерекше сыпайылық қалыптасады. Адамдар арасындағы қарым-қатынастарды дәстүрлі реттеу болмаған 
кезде және сонымен қатар олардың оңтүстіктікке сәйкес қызуқандылық мінезімен ерекше төзімділік пен 
ерекше сыпайылық, қарым-қатынастың ерекше «мейірімділік» стилі қажет, бұл жалпы бірыңғай ереван 
орталығын құрды. Сол кезде адамиаралық қарым-қатынас саласында 1956 жылы «Бірінші махаббат әні» 
фильмінің нәтижесінде жаңа аңыз пайда болады: бұл барлық қала тұрғындарының өзара махаббаты, тіпті 
қарапайым, кереметтей емес еревандықтарға деген махаббат туралы аңыз.

5. Мәдени кодты иелену әлеуметтік-мәдени жүйеде мүшеліктің шарты болып 
табылады. 

Осылайша, жүйе оң мазмұнды алды — қоғамды құрайтын код оны бірыңғай етеді және ол жаңа 
дәстүрді қалыптастыру үдерісіне оң эмоционалдық фон жасайды. Бірақ міне қызық! Ерекше «сыпайылық» 
(қоғамның коммуникативтік кодына айналған) мәдениетішілік үдерістің басында әлеуметтік-мәдени 
жүйенің барынша ашық болуына, бір-біріне ұқсамайтын, оған қосылуға тілек білдірген немесе 
мәжбүр болған көптеген адамдар үшін қол жетімділігіне қызмет еткен. Содан кейін қоғам қалыптасқан 
кезде оған жеке адамдардың кіруін қалайтын басқа адамдар үшін барынша жабық жүйе жасаған. 
Мәдени кодты иелену әлеуметтік-мәдени жүйеде мүшеліктің шарты болып табылады. Бейсезімдік 
коммуникативтік код тіпті тілге қарағанда этностың өзін-өзі сәйкестендіруіне қызмет етеді, өйткені 
оның тасымалдаушыларының мәдениетіне жатпай-ақ бөтен тілді саналы түрде меңгеруге болады, ал 
коммуникативтік код тек мәдениеттену (инкультурация) үдерісінде ғана меңгеріледі: оны меңгерудің өзі 
осы мәдениетке жататындығын білдіреді. Бұл коммуникативтік кодтың матрицасына этнос әлемінің жаңа 
бейнесі қабатталады. Бастапқыда мәдениет қарапайым, әлсіз құрылымдалған. Сонымен қатар туындаған 
коммуникативтік кодты мәдениет қосыла алатын кейбір матрицамен салыстыруға болады.

«Өзім – бөгде» шеңберін анықтайтын мәдени кодтың қалыптасу сатысынан кейін этностың мәдени 
тақырыбын экспликациялау, оның образдары мен мифологияларын қалыптастыру, ауызша айтылғаны 
немесе жоқ екендігі анықталады. Оның негізінде, ең алдымен, имплицитті жалпыланған мәдени сценарий, 
содан кейін қоғам өмірінің барлық салаларын білдіретін әртүрлі жеке мәдени сценарийлер қалыптаса 
бастады. Дәстүрлі қоғамның мәдени аңызының экспликациясы - үдеріс, ішінара саналы. 

6. Дәстүрлі қоғамның мәдени мифінің экспликациясы-үдеріс, ішінара саналы.
Адамға онда не болып жатқанын, оның түсініктемесін іздеу тән, оны сөзбен және түрлі көркем 

құралдармен көрсетуге тырысады. Ол (бұл, ең алдымен, тұлғалық сананың тасымалдаушысы болады) осы 
көріністерден оның ішкі көңіл-күйіне, оның құндылық басымдықтарына сәйкес келетін болуы мүмкін 
түсіндірмелерді таңдайды. Әлеуметтік жүйе бұл таңдауды өзі арқылы өткізіп, оны қабылдайды немесе 
қабылдамайды. Дәлірек айтқанда: немесе оны тұлғалық сананың басқа да тасымалдаушылары қолдайды, 
немесе қолдамайды, өйткені олар дәстүрлі социумның құндылықты басымдықтарын таңдайды. 

Халық өміріндегі мәдени аңыздың қысқаша экспликациясы ең маңызды кезең, дәл сол кезде ол өзінің 
мәдениетінің онжылдыққа, сол ғасырға арналған құндылықтық негізін таңдайды. Және бұл - эмоционалды 
позитивті үдеріс.

7. Ескі дәстүрлі құрылымнан шығуды адамдар мереке деп санайды, бірақ бұл 
«мерекенің» теріс жағы да бар . 

Бұл ескі дәстүрлі құрылымнан шығуды адамдар мереке деп санайды, бірақ бұл «мереке» жағымсыз. 
Жаңа дәстүрлі құрылымның қалыптасуы, «хаос» - тан «космосқа»өту бұдан да салтанатты, мерекелік 
мәнге ие. Бұл, әрине, әлеуметтік-мәдени жүйенің, рәсімдер мен салт-дәстүрлерді қалыптастыру процесі, 
бос, қуыс ортаның құрылымдалған ортаға айналуы, бұл зор энергияның шағылуын, қоғамның жоғары 
деңгейдегі тонусын талап етеді. 

Сыртынан қарағанда бұл процесс қызықты ойынға ұқсайды. Ережелері іс барысында қалыптасатын 
ойын. Қоғамның барлық мүшелері тартылған және қиял ұшқыны тәріздес ойын. Шындығында, өте тығыз, 
әлеуметтік ортаны қалыптастыруға әкелетін, сөзсіз, еркін ойын сияқты. Алайда, егер сіз осы процеске 
мұқият қарасаңыз, оның өте айқын әрі нақты заңдылықтарын байқауға болады. 

Осылайша, дәстүрдің қалыптасуы өсіп келе жатқан Ереван қаласының ұсынған сыпайылық мәдени 
үлгісінде танылуынан басталды.  Бұл жай ғана қала ортасының үлгісі емес, сонымен қатар қала 
көрінісіндегі адамиаралық қатынастардың үлгісі болды. 

8. Ереванның жаңа стилін Саят Нова көшесі берді.
Бұл қала көшелерінің бірі – Саят-Нова көшесі болды, - өзінің ерекше стилін алған, содан кейін тек қалалық 

ортаға ғана емес, баспаханалық қаріптерде де, қолданбалы өнерде де кең тараған алғашқы көшелердің 
бірі болды. Ең бастысы, ол қарым-қатынас стилін қалыптастырды. Саят-Нова көшесін «модерндік» деп 
есептеген, оның артында бұрынғы дәстүрлі мазмұн болған жоқ. Ереванның басқа тамаша жерлерінен 
айырмашылығы, Саят-Нова көшесі ғана ерекше мерекелік, тәуелсіз бейнеге ие болды. Бұл сәулет бейнесі 
емес, бұрын қалыптасқан өзара шыдамдылық пен қаланың барлық тұрғындарының өзара байланыстылығы 
көрініс тапқан қалалық орта. Саят-Нова көшесіндегі қалалық кеңістіктегі осы фрагментте шын мәнінде 
маңызды болғаны - ол жаңа сезімталдықты, жайдарылылықты арттырды. Осыған орай Саят-Нова көшесі 
Ереван мәдениетінің үлгісі болды. Дәстүр қалыптасуы үшін алдымен символ немесе креативті модель, 
үлгі, негіз болу керек. Мұндай үлгіні (бәлкім, осындай үлгілердің бірі) Саят-Нова көшесі тудырды. Әрине, 
Ереван мәдениетінде басқа да маңызды үлгілер болған, бірақ олар қабылданбай немесе Саят-Нова көшесі 
берген үлгімен ұштасқан және бір-бірімен тығыз мәдениет құрағын құрды. Бұл үлгілер жүйенің әртүрлі 
қызмет ету салаларына қатысты таратылды. 

9. Осылайша Ереванда «әрекет өрісі»константасы (тұрақтылары) пайда болды. 
Біз қалалық кеңістікті ұйымдастыруға байланысты іс-әрекет моделін байқаймыз, бұл модельдер 

адами қатынастарға да ауысады, олар түрлі жеке оқиғалардың мәдени сценарийлерін қалыптастыруға 
итермелейді. Осылайша Ереван дәстүрлі мәдениетінде «әрекет өрісі»тұрақтылығы пайда болды. 

«Әрекет өрісі» тұрақтысы — «өрісте» әрекет субъектісі ретінде «біз» образын түзететін маңызды мәдени 
тұрақтылардың бірі болып саналады. Мәдени тұрақтылар жүйесі іс-әрекет моделін бейнелейтіндіктен, 
мәдени константамен байланысты трансферлер әсіресе маңызды, олар бүкіл жүйенің сипаттамасын береді. 

Сонымен, қалыптасқан дәстүрдің негізіне жататын негізгі мәдени үлгі қалай таңдалады? Біріншіден, 
басым - мәдениет тасымалдаушылары (жеке сананың тасымалдаушылары) таңдаған құнды басымдықтарға 
сәйкес келетін ең бастысы болып табылады. Екіншіден, бұл үлгі мәндердің байлығымен ерекшеленеді, 
яғни ол интерпретациялар мен реинтерпретацияларға жарамды. Үшіншіден, ол экспансия, яғни басқа 
мәдени кіші жүйелерге көшіру үшін қолайлы. (Біз Саят-Нова көшесінің стилі одан кейін өмірдің әр түрлі 
салаларына тарағанын көрдік). Төртіншіден, әрине, негізгі мәдени үлгінің бейімделу қасиеттері жаңа 
дәстүрлі қоғамға неғұрлым кең әлеуметтік ортаға енуге мүмкіндік береді. Мәдениетте басты, орталық  
болуға жарамды болу үшін ұйымның бір саласының (мысалы, қалалық кеңiстiктiң) жәй үлгісі ғана болып 
қоймай осы ұйым талап ететін  тұлғааралық қарым-қатынастың да үлгісі болуы керек. 

10. Үлгіні басқа мәдениет салаларына ауыстыру, әдетте, бейсаналық болып 
келеді.

Осы қасиеттерге сәйкес келетін әр түрлі мәдениетке ұсынылатын үлгілер онда «пайдаланылады», 
және олардың ішінде мәдениеттерді тасымалдаушы адамдардың неғұрлым келісілген сұраныстарымен 

басымдыққа ие бола бастайды. 
Үлгіні басқа мәдениет салаларына көшіру, әдетте, бейсаналық түрде жүреді, оның қарапайым 

себебі – осы үлгіні ұнатуында, нақ осындай стильдің өз айналамызда және өз қарым – қатынасында 
көргіміз келетіндігінде. Дәл осылай оңай әрекет ету - бұл туралы мәдениет тасымалдаушысы саналы 
түрде ойлайтынына немесе ойламайтынына қарамастан болады. Сондықтан мәдени үлгі және онымен 
байланысты қатынастар мен өзара іс-қимыл үлгілері материалдық және идеалдық салалардағы барлық бос 
орындарды толтырады, осы мәдениеттегі дәстүрлі сананы сақтаушылардың көпшілігіне ұсынылады және 
дәстүрі бар біртұтас, жеткілікті тығыз қоғам құрады. 

Мәдениеттің мінез-құлық және коммуникативтік қабаттарының қалыптасуы салыстырмалы түрде әлсіз 
көрсетіліледі және әлсіз рационализацияланған, және тіпті образды түрде де әрқашан түсінікті емес. Бірақ 
бұл қабаттар іс жүзінде этностың тұрақтыларымен бірге, тығыз жүретін мәдениеттің негізгі өзегі болып 
табылады. Іс-әрекеттердің модельдерін қалыптастыру толығымен бейсаналық процесс болып табылады. 
Мұндай әрекеттің себебі – жай ғана осыны ұнатуында, өйткені ол оң көзқарасқа сай келеді, сонымен 
қатар құндылығы анықталған, соған негізделген оңтайлы шешім деп есептейді.. Иә, шындығында іс-
әрекет үлгілері ең қатаң түрде мәдениетпен детерминацияланған. Дәстүрлі сананы тасымалдаушы, әдетте, 
өздігінен ешқайсысын еркін түрде таңдап немесе қабылдай алмайды. 

11. Біз имплицитті жалпыланған мәдени сценарий - бұл мәдени константалар 
(тұрақтылар) кешенінің проекциялары екеніне көз жеткіземіз.

Біз анықталған жалпыланған мәдени сценарий – бұл мәдени үлгі ретінде шағын-мәдениет әлемінен, 
үлкен-мәдениет әлеміне бүкіл тұтастықтағы этнос әлемінің мәдени бейнесі ретінде тарайтын мәдени 
тұрақтылар кешенінің проекциялары екеніне көз жеткіземіз.

Бір немесе бірнеше мәдени дәстүрге тән имплициттік жалпыланған мәдени қойылымның (сценарийдің) 
қалыптасуы этнос мәдениетінің тұрақты жүйелеріне сәйкес келетін әлемнің шағын дүниесінің 
қалыптасуынан басталады. Дәстүрлі әлемнің фрагменті немесе осындай үзінділердің шектеулі жиынтығы 
қалыптасады, оның негізінде мәдениет оған барынша сәйкес келетін үлгіні таңдауға мүмкіндік береді. 
Осы үлгіде оның құрылымын өзекті шындыққа көрсететін мәдени константалардың проекциясы ретінде 
имплицитті жалпыланған мәдени сценарий жүзеге асырылады. Нәтижесінде, мәдени схема қалыптасады: 
қалыптасып келе жатқан дәстүрлі қоғамның мүшелері психикасында (саналы және бейсаналы түрде) 
мәдени материал репрезентациясы осы схема шеңберінде іс-әрекеттің барлық ықтимал және қолайлы 
үлгілерін көрсетеді. Бұл схема әлеуметтің негізгі мәдени тақырыбына сәйкес бұрыннан бар, жинақталған 
мәдени материалдары мен этнос ішіндегі жетекші топтармен қабылданған құндылықты басымдықтармен, 
мәдениеттің жеке бөлігінен бастап барлық мәдениетке кеңінен тарала отырып, көрініс табуы мүмкін. 

Сонымен, бұл дәрісте біз дәстүрлі әлеуметтің қалыптасуының менталдық жақтарына, дәстүрлі сананың 
қалыптасуының менталдық процестеріне тоқтадық. Келесі дәрісте біз дәстүрлі қоғамның құрылымдарын 
қалыптастыруға, яғни әлеуметтік мәселелерге назар аударамыз.

Негізгі терминдер: Протоүлгі, идеологема, аласапыран жағдай, жалған-дәстүрлі сананы 
тасымалдаушылар, тұлғалық сананы тасымалдаушылар, мәдени константалардың трансферлері, 
инкультурация, коммуникативтік код, мәдени мифтің экспликациясы. 

